Mga Ehemplo sa Makahuloganong mga
Relasyon sa Kasaysayan sa Simbahan
ug sa Doktrina ug mga Pakigsaad

Ehemplo 1

Human sa iyang pagbisita sa Hill Cumorah niadtong Septiyembre 1823 si Joseph Smith mipakigbahin og mga
detalye bahin sa iyang kasinatian ug sa mga pagbisita ni anghel Moroni uban sa iyang pamilya. Padayong
gipakigbahin ni Joseph ang iyang mga kasinatian ug mga panan-awon niadtong labing kasuod niya. Sa
paghinumdom niining sagrado nga mga pagpakigkita, girekord sa inahan sa Propeta, si Lucy Mack Smith, ang
mosunod:

Matag gabii among pundokon ang among mga anak. Ako naghunahuna nga among gipakita
ang labing talagsaon nga talan-awon sa bisan hain nga pamilya nga sukad nagpuyo dinhi

sa yuta, tanan naglibot og lingkod, amahan, inahan, anak nga mga lalaki ug anak nga mga
babaye naminaw nga nahingangha sa relihiyosong mga pagtulun-an sa usa ka batang

lalaki. . ..

... Ang pinakatam-is nga panaghiusa ug kalipay milukop sa among balay. Walay panaglalis
o walay panagbingkil misamok sa among kalinaw, ug kahilum ang mihari diha taliwala kanamo. (Lucy Mack
Smith, sa Mga Pagtulun-an sa mga Presidente sa Simbahan: Joseph Smith [2007], 589)

o Unsay mipatigbabaw diha kanimo bahin sa pamilya Smith gikan niini nga asoy?

e Sa unsang paagi kaha nakatabang kang Joseph ang gugma nga iyang gibati diha sa panimalay sa pagtuman sa
iyang importante nga calling?

e Unsay imong nakat-onan gikan niini nga ehemplo bahin sa, kon unsaon ka pagpanalangin sa Dios, o kon unsoan
nimo pagtabang sa uban nga mapanalanginan, pinaagi sa makahuloganong mga relasyon?

Ehemplo 2

Samtang nagpuyo sa Nauvoo, Illinois, gipamalandongan ni Joseph Smith ang mga benepisyo sa makahuloganong
mga relasyon:
Akong ilhon kini nga usa sa pinakadakong panalangin, kon ako pagasakiton niini nga

kalibutan, nga kini akong kapalaran diin ako makakaplag og mga kaigsoonan ug mga higala
libut kanako. (Mga Pagtulun-an: Joseph Smith, 564)

o Sa unsang paagi makatabang kanato ang pamilya ug mga higala dihang makasinati kita og
lisod nga mga hagit?

e Unsa ang pipila sa ubang mga paagi nga ang pamilya ug mga higala makapanalangin sa
atong kinabuhi?

Ehemplo 3

Basaha ang Doktrina ug mga Pakigsaad 108:7, nga pangitaon ang tambag nga gihatag sa Ginoo ngadto kang
Lyman Sherman sa Seventy.

o Nganong lisod usahay ang pagsunod niini nga tambag?

e Kanus-a ka mibati nga nalig-on o nabayaw pinaagi sa pagpakig-istorya sa laing tawo?

